
	BYBELKUNDE HG


501-1/0 H
	



	GAUTENGSE DEPARTEMENT VAN ONDERWYS

SENIORSERTIFIKAAT-EKSAMEN

BYBELKUNDE HG   

TYD: 3 uur     

PUNTE:  400

	INSTRUKSIES:

· Beantwoord slegs VYF vrae.  Afdeling A is VERPLIGTEND.

· U moet ŉ bykomende TWEE vrae uit Afdeling B en TWEE vrae uit Afdeling C beantwoord.  Al die onderafdelings van die vrae wat u kies, moet voltooi word.
· Die lengte van u antwoorde moet ooreenstem met die punte wat daaraan toegeken word.
	


	AFDELING A

VERPLIGTEND
	


	VRAAG 1

KORTVRAE

Vraag 1.1 tot 1.15 in Afdeling A is kortvrae.  Skryf slegs die vraagnommer (insluitende die onderafdelings) in u antwoordboek neer en skryf u antwoord langs die nommer.
	


	1.1 Definieer die term Sinoptiese Evangelie.


	(6)

	1.2 Gee die betekenis van die volgende woorde:

1.2.1 Drie-Enige God

1.2.2 Parousia

1.2.3 Eklessia
	(6)


	1.3 Lees die volgende vers noukeurig en beantwoord die vrae wat daarop volg.

“Toe sê Jesus vir haar:  ‘Ek is die opstanding en die lewe.  Wie in My glo 

sal lewe, al sterwe hy ook.’”

1.3.1 Uit watter Evangelie is hierdie vers geneem?

1.3.2 Die woorde Ek is word herhaaldelik in hierdie Evangelie gebruik.  Waarom gebruik die skrywer hierdie spesifieke woorde?

1.3.3 Verduidelik kortliks wat Jesus bedoel met die woorde sal lewe al sterwe hy ook.
	(2)

(6)

(4)


	1.4 Elk van die volgende verse of frases illustreer ’n spesifieke eienskap van een van die Evangelies.  Identifiseer die Evangelie en die eienskap in elke geval.

1.4.1 “Toe roep Jesus sy dissipels nader en sê vir hulle ‘Ek kry hierdie mense innig jammer, want hulle is nou al drie dae by My en het nog niks gehad om te eet nie.’”

1.4.2 “Sagaria, die kindjie se pa, is met die Heilige Gees vervul en het as profeet gesê:  ‘Lofwaardig is die Here’.”

1.4.3 “En as hy nie na hulle luister nie, sê dit vir die gemeente.  As hy ook nie wil luister na die gemeente nie, moet julle hom as ’n heiden of ’n tollenaar behandel.”
	(2)

(2)

(2)


	1.5
Verbind die woorde in Kolom A met die toepaslike frase in Kolom B.  Skryf slegs die vraagnommer en die letter neer.
	(4)


	KOLOM A

WOORDE
	KOLOM B

FRASE
	4x2=(8)

	1.5.1

1.5.2

1.5.3

1.5.4
	Jakobus

Timotheus

Soewereiniteit

Verbond
	A.

B.

C.

D.
	Alle skrif is geïnspireer

Die hoogste outoriteit

Die broer van Jesus

’n Ooreenkoms
	


	1.6
Skryf die name van die gemeentes neer aan wie die volgende woorde in die Boek van Openbaring gerig is.

1.6.1 “Verder volhard julle ook, julle het baie vir my Naam verduur, en julle het nie moeg geword nie..”

1.6.2 “Elkeen wat die oorwinning behaal, sal Ek saam met My op die troon laat sit.”
	(2)

(2)


	1.7 In die eerste brief aan die Korintiërs spreek Paulus die gemeente sterk aan:

“Verwyder dan die ou suurdeeg, sodat julle nuwe ongesuurde deeg kan wees...”

Waarom was dit noodsaaklik om hierdie gemeente so sterk aan te spreek?

1.8 Watter van Paulus se briewe

1.8.1 dien as ’n getuigskrif vir ’n wegloopslaaf?

1.8.2 beklemtoon die eenheid van die Kerk en Christus as die hoof van die Kerk?
	(4)

(2)

(2)


	1.9
Noem die algemene briewe waaruit die volgende verse aangehaal word:

1.9.1 “Van die oudste.  Aan die uitverkore vrou en haar kinders.”
1.9.2 “Die dag van die Here kom soos ’n dief in die nag.”
	(2)

(2)


	1.10
Noem die DRIE ampte waartoe die Messias gesalf is.
	(6)


	1.11
Hoe kan gelowiges hulle behoeftes aan God bekend maak?
	(2)


	1.12
Verduidelik kortliks die verskille tussen die konsepte om te glo in God en om te glo dat God bestaan.
	(4)


	1.13
Skryf in u eie woorde die grootste gebod volgens Matteus 22:37 – 39 neer.
	(4)


	1.14
Noem TWEE redes waarom die Bybel geskryf is.
	(4)


	1.15
Wat is ’n doksologie?
	(2)

[80]


	TOTAAL VIR AFDELING A:
	[80]


	AFDELING B

INLEIDING TOT DIE NUWE TESTAMENT
	


	Beantwoord TWEE vrae uit hierdie afdeling.  Beantwoord al die onderafdelings van die vrae wat u gekies het.
	


	VRAAG 2

2.1
Elk van die volgende verse verwys na ’n eienskap van die Evangelies waaruit dit aangehaal is.  Identifiseer elk van die besondere eienskappe en skryf kort aantekeninge oor elkeen.
	


	2.1.1 Luk. 11.1: “Jesus was êrens op ’n plek besig om te bid.  Toe Hy klaar was, sê een van die dissipels vir Hom:  ‘Here, leer ons bid, soos Johannes ook sy volgelinge geleer het.’”

2.1.2 Mat. 5:17: “Moenie dink dat Ek gekom het om die wet of die profete ongeldig te maak nie.  Ek het nie gekom om hulle ongeldig te maak nie, maar om hulle volle betekenis te laat kry.”

2.1.3 Mark. 4:41: “Hulle is met groot ontsag vervul en het vir mekaar gesê: ‘Wie kan Hy tog wees dat selfs die wind en die see Hom gehoorsaam?’”
	(10)

(20)

(10)


	2.2
In die Evangelie volgens Lukas word VIER groepe mense genoem.  Onderskei tussen hulle en verduidelik Jesus se verhouding met hierdie mense deur van toepaslike voorbeelde gebruik te maak.
	(40)

	
	[80]


	VRAAG 3

3.1
Wat is die hoofkenmerke van die Evangelie volgens Johannes?
	(30)


	3.2
Skryf kort aantekeninge oor die taal en styl van die Evangelie volgens Markus.
	(14)


	3.3
Vir baie eeue is die brief van Jakobus as ’n weerspreking van die leer van Paulus gesien, naamlik regverdigmaking deur geloof.  Bewys dat Jakobus en Paulus mekaar nie weerspreek nie.
	(20)


	3.4 Verduidelik volledig waarom dit vir Paulus nodig was om briewe aan die volgende gemeentes te rig:

3.4.1 Tessalonisense

3.4.2 Kolossense
	(10)

(6)

	
	[80]


	VRAAG 4

4.1 In die volgende versgedeeltes word sekere sake deur Paulus in sy brief aan die Filippense aangehaal.  Identifiseer in elke geval die saak en skryf aantekeninge daaroor.

4.1.1 Fil. 1:21:  “Want om te lewe is vir my Christus en om te sterwe is vir my wins.”

4.1.2 Fil. 2:2:  “... maak dan nou my blydskap volkome deur eensgesind te wees:  een in liefde, een van hart, een in sterwe.”

4.1.3 Fil. 4:4:  “Wees altyd bly in die Here!  Ek herhaal:  Wees bly!”
	(6)

(6)

(8)


	4.2 Die volgende vers is ’n inleiding tot een van Paulus se briewe.  Bespreek die res van die struktuur wat gewoonlik op so ’n inleiding sal volg.

Gal. 1:1: “Van Paulus, ’n apostel, en van al die broers wat by my is.”
	(20)


	4.3
In die Nuwe Testament word daar van VYF verskillende Jakobusse melding gemaak.  Verduidelik volledig watter Jakobus moontlik die skrywer van die algemene brief van Jakobus was.
	(20)


	4.4
Gee die Ek is-uitsprake weer soos wat dit in die Evangelie volgens Johannes voorkom, en verklaar ook die betekenis daarvan vir gelowiges vandag.
	(20)

[80]


	VRAAG 5

5.1 Bespreek kortliks die argumente ten gunste van en teen die outeurskap van die boek Openbaring.
5.2 Bespreek die eienskappe wat ’n ware kerk van Christus volgens die eerste algemene brief van Johannes moet hê.
	(20)

(10)


	5.3 In die Evangelie volgens Markus het Jesus die volgende waarskuwing gegee:  

Markus 13:23 – 33: “Maar niemand weet wanneer daardie dag en uur kom nie, selfs nie die engele in die hemel nie en ook nie die Seun nie.  Net die Vader 

weet dit.  Wees op julle hoede;  wees waaksaam omdat julle nie weet wanneer die tyd daar is nie.”

Hoe probeer Petrus in sy tweede brief hierdie waarskuwing van ons Here Jesus Christus beklemtoon?  Skenk veral aandag aan Sy waarskuwing en antwoord aan spotters.
	(30)


	5.4 Die boek Openbaring is as ’n profetiese boek geskryf om onder andere lesers te waarsku teen geestelike agteruitgang.  Bespreek hierdie stelling.
	(20)

[80]


	TOTAAL VIR AFDELING B:
	[160]


	AFDELING C

DIE BYBELSE GRONDSLAG VIR DIE CHRISTELIKE GELOOF EN LEWE
	


	Beantwoord TWEE vrae uit hierdie afdeling.  Beantwoord al die onderafdelings van die vrae wat u gekies het.
	


	VRAAG 6

6.1 Watter kennis aangaande God verkry gelowiges uit die Skrif?  Staaf u antwoord deur van toepaslike voorbeelde gebruik te maak.

6.2 Lees die volgende versgedeeltes noukeurig en beantwoord die vraag wat daarop volg:

Kol. 1:16: “God het deur Hom alles geskep wat in die hemel en op die aarde is:  Alles wat gesien kan word en alles wat nie gesien kan word nie, ook die engele om Sy troon en al die geestelike magte.  Alles is deur Hom en vir Hom geskep.”

Bespreek die voorsienigheid, onderhouding en heerskappy (regering) van God na aanleiding van bogenoemde versgedeelte.
	(20)

(30)


	6.3
God het die mens na sy beeld geskape, met ’n vrye wil en om oor die wêreld te regeer.  Bespreek ons verantwoordelikheid teenoor die ekologie (natuur), ander mense en God in die lig van hierdie stelling.
	(10)


	6.4
Verduidelik met behulp van toepaslike voorbeelde hoe die Derde Gebod vandag in die samelewing oortree word.
	(20)

[80]


	VRAAG 7

7.1 Die volgende versgedeeltes beeld uit hoe Christene behoort te bid:

Rom. 8:26: “Die Gees staan ons ook in ons swakheid by:  ons weet nie wat of hoe ons behoort te bid nie, maar die Gees self pleit vir ons met versugtinge wat nie met woorde gesê kan word nie.”

Verduidelik wat hierdie versgedeelte Christene leer oor die aard van gebed.
	(12)


	7.2 In die promiskue eeu waarin ons leef, word baie seksuele gewoontes as aanvaarbaar beskou.  Verduidelik hoe gehoorsaamheid aan die Sewende Gebod wat lojaliteit en getrouheid aan huweliksmaats beklemtoon, juis die risiko van MIV/Vigs die hoof kan bied.
	(20)


	7.3 Skryf kort aantekeninge oor die eienskappe van die kerk soos dit in die volgende versgedeelte vervat is:

7.3.1 Kolossense 1:18: “Hy (Jesus) is die hoof van die liggaam, die kerk.  Hy

is die oorsprong daarvan...”
	(10)


	7.3.2
Kolossense 3:11: “Hier is dit nie belangrik of iemand Griek of Jood is nie, besny of nie besny is nie, andertalige, onbeskaaf, slaaf of vry is nie.  Hier is Christus alles en in almal.”
	(10)


	7.4
God openbaar Homself in beide ’n algemene en ’n spesifieke manier.  Gee ’n duidelike uiteensetting van hierdie TWEE aspekte van God se openbaring.
	(28)

	
	[80]


	VRAAG 8

8.1
God is ’n Verbondsgod.  Bespreek hierdie stelling.
	(30)


	8.2
Christus is gesalf tot amp van Hoëpriester.  Wat is die betekenis van hierdie amp vir die mensdom?
	(16)


	8.3
Bespreek kortliks die konsep God is een in Wese, maar drie Persone.
	(14)


	8.4
Lei ons nie in versoeking nie.  Beteken dit dat God mense in versoeking lei?  Verduidelik die betekenis van hierdie bede.
	(20)

[80]


	VRAAG 9

9.1
Lees die volgende versgedeelte en beantwoord die vrae wat daarop volg.
	


	Rom. 13:9: “Jy moet jou naaste liefhê soos jouself.”
	


	9.1.1 Verduidelik hoe hierdie opsomming van die Wet in verhouding staan tot die Sesde Gebod:  Jy mag nie moord pleeg nie.

9.1.2 Op watter maniere word hierdie gebod vandag in die samelewing oortree?
	(20)

(20)


	9.2
Die Agste Gebod Jy mag nie steel nie hou wye implikasies in vir gelowiges vandag.
	


	9.2.1 Verduidelik die verskillende vorms van steel waarmee gelowiges vandag in die samelewing te doen kry.

9.2.2 Wat moet ’n gelowige se houding teenoor aardse besittings wees?
	(12)

(8)


	9.3
Skryf aantekeninge oor die volgende bedes van die Onse Vader-gebed.
9.3.1 “Laat U naam geheilig word”

9.3.2 “Vergeef ons, ons oortredinge”
	(10)

(10)

[80]


	TOTAAL VIR AFDELING C:
	[160]


	TOTAAL:
	400









































b.o.


